
Doiciméad Uimh. 1



Grúpa de phríosúnaigh Éireannacha i bPríosún Stafford, Sasain, 1916. 
Ina measc Seosamh Mac Suibhne agus Adhamhnán Mac Fhionnlaoich 
(Le caoinchead ón Chartlann Mhíleata)

Ceachtanna

1.	� Ó bheith ag léamh na caibidle sa leabhrán sa phacáiste oideachais ar Contae Dhún na nGall agus 
Éirí Amach 1916, cad chuige a raibh Seosamh Mac Suibhne agus Adhamhnán Mac Fhionnlaoich i 
bpríosún Stafford?

2.	 Tá Mícheál Ó Coileáin sa ghrianghraf. An bhfeiceann tú é?
3.	 Cad é a rinne na príosúnaigh Éireannacha agus iad i ngéibheann i bpríosún sa Bhreatain in 1916?
4.	 Cá huair a ligeadh Mac Suibhne saor? Cad é a rinne sé ina dhiaidh sin?
5.	� Léigh tuilleadh faoi na rudaí a rinne Seosamh Mac Suibhne le linn Sheachtain na Cásca agus le linn 

Chogadh na Saoirse ina ráiteas finné, féach www.military.ie.

Doiciméad Uimh.2



Sliocht as foirm iarratais Sheosaimh Mhic Shuibhne fá choinne Pinsean Míleata, ina n-amharcann 
sé siar ar an pháirt a bhí aige in Éirí Amach 1916 in Ard-Oifig an Phoist, Baile Átha Cliath  
(Le  caoinchead ón Chartlann Mhíleata) 

Ceachtanna

1.	 Cad é an t-aonad ina raibh Seosamh Mac Suibhne le linn Sheachtain na Cásca?
2.	 Cad iad an dá Oifigeach i gCeannas a bhí aige?
3.	� Cad iad na príomhrudaí a rinne sé le linn Sheachtain na Cásca agus cá raibh sé lonnaithe? Leis sin 

a fháil amach léigh a fhoirm iarratais fá choinne Pinsean Míleata (www.military.ie) agus an chaibidil 
Contae Dhún na nGall agus Éirí Amach 1916. 

Doiciméad Uimh. 3



Sliocht as Ráiteas Finné Dhónaill Uí Cheallaigh ina n-amharcann sé siar ar a pháirt in Éirí Amach 1916.  
(Le caoinchead ó Bhiúró na Staire MÍleata, an Chartlann Mhíleata)

Ceachtanna

1.	� Ó bheith ag léamh na caibidle sa leabhrán sa phacáiste oideachais ar Contae Dhún na nGall agus Éirí 
Amach 1916 cad chuige i do bharúil ar gabhadh Dónall Ó Ceallaigh le linn Sheachtain na Cásca? 

2.	 Cad é a bhí i gceist le ‘Gluaiseacht na nÓglach’?
3.	 Cad chuige ar shocraigh Ó Ceallaigh ar a raidhfil a chur i bhfolach nuair a nocht na péas?
4.	 Cad é a bhí i bhfolach sa chófra adhmaid? Ar tháinig an sáirsint as an Fhál Carrach ar rud ar bith?
5.	� Léigh tuilleadh fá Dhónall Ó Ceallaigh agus na rudaí a rinne sé le linn Chogadh na Saoirse ina 

ráiteas finné, féach  www.militaryarchives.ie   

Doiciméad Uimh.4



Grianghraf den Chonstábla Mag Aoidh a maraíodh Luan Cásca 1916 agus grianghraf
d’uaigh an Chonstábla Mhig Aoidh 
(Músaem Contae Dhún na nGall/Caroline Nic Giolla Cheara) 

Ceachtanna

1.	 Cárbh as an Constábla Séarlas Mag Aoidh? Cá bhfuil sé curtha?
2.	� Bhí Séarlas Mag Aoidh ina chomhalta de Chonstáblacht Ríoga na hÉireann. Cad é a shíleann tú a 

bhí i gceist lena phríomhdhualgais?
3.	� Ó bheith ag léamh na caibidle sa leabhrán sa phacáiste oideachais ar Contae Dhún na nGall agus Éirí 

Amach 1916, cuir síos ar an rud a tharla don Chonstábla Mag Aoidh Luan Cásca.

Doiciméad Uimh.5



Grianghraf d’Óglaigh na hÉireann maidin Dhomhnach Cásca, 23 Aibreán 1916, i gcearnóg Scoil Éanna.   I 
measc na ndaoine sa líne chúil (darna duine ón chlé) Conchúr Mac Fhionnlaoich; ar a nglúine Adhamhnán Mac 
Fhionnlaoich agus Seosamh Mac Suibhne (tríú agus ceathrú duine ó chlé)
(John Kilgallon a ghlac an grianghraf. Le caoinchead ó Leabharlanna Bhaile Átha Cliath Theas /Éanna de Burca).  

Ceachtanna

1.	� Ó bheith ag déanamh staidéir ar an ghrianghraf seo, dar dáta 23ú Aibreán 1916, agus ó bheith 
ag léamh na caibidle sa leabhrán sa phacáiste oideachais ar Contae Dhún na nGall agus Éirí Amach 
1916, cad é a shíleann tú atá na fir seo a dhéanamh?

2.	 Cad chuige a raibh siad i Scoil Éanna? 
3.	 Cér leis an scoil?  
4.	 Cá raibh Seosamh Mac Suibhne Seachtain na Cásca ?

Doiciméad Uimh.6



Forógra na Poblachta
(Oifig Thionscadal Cuimhneacháin 2016 / Ireland 2016 Project Office)

Ceachtanna

1.	 Cé a shínigh an Forógra?
2.	 Cá huair a léadh an Fórógra agus ó cén áit?
3.	 Cad é a deir an Forógra a ráthaíonn an Phoblacht?
4.	 Cad é a tharla do shínitheoirí an Fhorógra nuair a bhí deireadh leis an Éirí Amach? 

